
ĠUSTIFIKAZZJONI QASIRA

It-tieni fażi tal-programm Erasmus Mundus (2009-2013) se tkompli l-attivitajiet ta’ l-ewwel 
programm Erasmus Mundus (2004-2008), bl-eċċezzjoni li l-programm il-ġdid jinkorpora t-
Tieqa ta’ Koperazzjoni Esterna, jestendi l-ambitu tiegħu għal-livelli kollha ta’ l-edukazzjoni 
għolja, u jtejjeb l-opportunitajiet ta’ ffinanzjar għall-istudenti Ewropej, kif ukoll joffri 
possibilitajiet imtejba għall-koperazzjoni ma’ Istituzzjonijiet ta’ Edukazzjoni Għolja (HEIs).

Billi l-għan ewlieni tal-programm Erasmus Mundus jibqa’ l-promozzjoni ta’ l-“eċċellenza”, 
it-tieni fażi tiegħu tagħti dimensjoni ta’ politika barranija lill-programm permezz tat-Tieqa ta’ 
Koperazzjoni Esterna. Il-fondi għal din il-parti tal-programm se jiġu minn strumenti ta’ 
assistenza esterna, inkluż l-Istrument Ewropew għall-Viċinat u għas-Sħubija (ENPI) u l-
Istrument għall-Assistenza ta’ Qabel l-Adeżjoni (IPA), li jappoġġjaw il-Politika Ewropea 
għall-Viċinat u l-Proċess ta' Adeżjoni, rispettivament. 

Il-Kumitat għall-Affarijiet Barranin huwa l-kumitat responsabbli għall-iskrutinju demokratiku 
ta’ l-ENPI u l-IPA, li fil-prattika jfisser li jirċievi l-karti ta’ strateġija kollha li huma relevanti 
fl-istess ħin li huma jiġu trażmessi lill-Istati Membri. Il-Parlament u l-Kummissjoni mbagħad 
jibdew djalogu dwar il-karti ta’ strateġija li l-Parlament ikun jixtieq jiddiskuti. 

Il-promozzjoni ta’ kuntatti bejn persuni, ir-riċerka, u l-iskambji edukattivi u ta' żgħażagħ 
jinsabu fil-qalba ta’ l-ENP u ta’ l-istrateġija tat-tkabbir ta’ l-UE u l-emendi jfittxu li jiżguraw 
li l-għanijiet ta’ l-azzjonijiet relevanti tal-programm jirriflettu l-prijoritajiet tal-politiki 
msemmija hawn fuq. 

Madankollu, jemmen li l-politiki diffiċli tal-visa li jiffaċċjaw l-istudenti ta’ l-Erasmus Mundus 
huma ostakli kbar sabiex isir użu sħiħ ta’ l-opportunitajiet tal-programm.  Peress li l-politika 
tal-visa hija kompetenza ta’ l-Istat Membru, ir-rapporteur għal opinjoni tiegħek jistieden lill-
Istati Membri sabiex jieħdu l-passi kollha neċessarji sabiex jissimplifikaw il-kisba u t-tiġdid 
ta’ viżi.

F’aħħarnett, ir-rapporteur għal opinjoni tiegħek jemmen li hemm bżonn ċar għal 
koordinazzjoni aħjar ta’ l-informazzjoni dwar il-programm f’pajjiżi terzi, pereżempju 
permezz ta’ delegazzjonijiet tal-Kummissjoni u ta’ l-Ambaxxati ta’ l-Istati Membri.

EMENDI

Il-Kumitat għall-Affarijiet Barranin jistieden lill-Kumitat għall-Kultura u l-Edukazzjoni, bħala 
l-kumitat responsabbli, sabiex jinkorpora l-emendi li ġejjin fir-rapport tiegħu:

Emenda 1

Proposta għal deċiżjoni
Premessa 2 a (gdida)

Test propost mill-Kummissjoni Emenda

(2a) Waqt in-negozjar għall-istrumenti ta’ 
assistenza esterna u ta’ Ftehima 
Interistituzzjonali dwar dixxiplina 
baġitarja u ġestjoni finanzjarja soda, il-
Parlament Ewropew u l-Kummissjoni 
laħqu numru ta' fehimiet dwar l-
iskrutinju demokratiku u l-koerenza ta' l-
azzjonijiet esterni, stabbiliti fid-
dikjarazzjonijiet annessi mal-Ftehima 
Interistituzzjonali.  Il-proċess u d-djalogu 
ta’ konsultazzjoni mal-Parlament 
Ewropew ser jopera b’mod parallel mad-
drittijiet tal-Parlament skond id-Deċiżjoni 
tal-Kunsill 1999/468/KE tat-28 ta’ Ġunju 
1999 li tistabbilikxxi l-proċeduri għall-
eżerċitar tas-setgħat ta’ implimentazzjoni 
mogħtija lill-Kummissjoni1, u b’mod 
partikoli l-Artikolu 8 tagħha.
___________________________________
1 ĠU L 184, 17.7.1999, p. 23. Deċiżjoni kif 
emendata mid-Deċiżjoni 2006/512/KE (ĠU L 
200, 22.7.2006, p. 11).

Or. en

Ġustifikazzjoni
 Il-ftehima dwar l-istrumenti ġodda ta’ assistenza esterna (l-Istrument Ewropew għall-
Viċinanzi u għas-Sħubija - ENPI, l-Istrument għall-Istabbiltà - IfS, u l-Istrument għall-
Assistenza ta’ Qabel l-Adeżjoni - IPA) tagħti aktar setgħa ta’ skrutinju lill-Parlament 
Ewropew fuq l-implimentazzjoni ta’ l-assistenza Komunitarja. 

Emenda 2

Proposta għal deċiżjoni
Premessa 10 a (gdida)

Test propost mill-Kummissjoni Emenda

(10a) Il-promozzjoni tal-valuri komuni 
Ewropej u tal-kuntatti bejn persuni fil-
kuntest tal-Politika Ewropea għall-
Viċinat, b’mod partikulari permezz ta' 
skambji edukattivi u ta' żgħażagħ, jinsabu 
fil-qalba tal-programm Erasmus Mundi, 
appoġġjat minn politika ta’ djalogu, 
immirata sabiex tinforza l-isforzi ta’ 
modernizzazzjoni u riforma mill-pajjiżi 
ġirien fil-qasam edukattiv u għandu 
jikkontribwixxi għall-konverġenza mal-
politiki ta' l-UE, inkluż il-Proċess ta' 
Bologna. Il-mobilità tar-riċerkaturi hija 
parti essenzjali għal aktar koperazzjoni 
fir-riċerka bejn l-EU u l-pajjiżi ta’ l-ENP 
u sabiex tittejjeb l-eċċellenza. 

Or. en

Emenda 3

Proposta għal deċiżjoni
Artikolu 3, paragrafu 1

Test propost mill-Kummissjoni Emenda

1. L-għan ġenerali tal-programm huwa li 
jtejjeb il-kwalità ta’ l-edukazzjoni ogħla 
Ewropea u li jippromwovi d-djalogu u l-
fehim bejn il-popli u l-kulturi permezz ta’ 
kooperazzjoni ma' pajjiżi terzi, kif ukoll li 
tippromwovi l-għanijiet tal-politika esterna 
ta’ l-UE u għall-iżvilupp sostenibbli ta’ 
pajjiżi terzi fil-qasam ta’ l-edukazzjoni 
ogħla. 

1. L-għan ġenerali tal-programm huwa li 
jtejjeb il-kwalità ta’ l-edukazzjoni ogħla 
Ewropea u li jippromwovi d-djalogu, il-
valuri komuni Ewropej u l-fehim bejn il-
popli u l-kulturi permezz ta’ koperazzjoni
ma' pajjiżi terzi, kif ukoll li jappoġġja l-
għanijiet tal-politika esterna ta’ l-UE, 
inklużi l-promozzjoni u l-konsolidazzjoni 
tad-demokrazija u ta' l-istat tad-dritt, u r-
rispett tad-drittijiet tal-bniedem u tal-
libertajiet fundamentali, u sabiex 
tippromwovi l-iżvilupp sostenibbli ta’ 
pajjiżi terzi fil-qasam ta’ l-edukazzjoni 

ogħla. 

Or. en

Ġustifikazzjoni
Klarifikazzjoni ta’ l-għanijiet tal-programm fid-dawl ta’ l-għanijiet tal-politika esterna ta’ l-
UE.

Emenda 4

Proposta għal deċiżjoni
Artikolu 3, paragrafu 2, punt d a (ġdid)

Test propost mill-Kummissjoni Emenda

da) sabiex jinkiseb bilanċ reġjonali għall-
appoġġ ipprovdut għas-sħubiji ma’ pajjiżi 
terzi, kif inhu stipulat fl-Anness.

Or. en

Ġustifikazzjoni
 Il-pogramm għandu jfittex li jikseb bilanċ reġjonali u jappoġġja skambju edukattiv ma' 
reġjuni b'HEIs inqas "eċċellenti" u joffri appoġġ speċjali għal dawn ir-reġjuni.

Emenda 5

Proposta għal deċiżjoni
Artikolu 6, paragrafu 2, punt b a (ġdid)

Test propost mill-Kummissjoni Emenda

(ba) b’mod partikolari, jieħdu passi sabiex 
jissimplifikaw il-kisba u t-tiġdid ta’ viżi 
għall-istudenti ta’ l-Erasmus Mundus;

Or. en

Emenda 6

Proposta għal deċiżjoni
Artikolu 6, paragrafu 3, punt a 

Test propost mill-Kummissjoni Emenda

(a) tagħrif xieraq, reklamar u segwitu 
fir-rigward ta’ l-azzjonijiet appoġġjati mill-
programm;

(a) tagħrif xieraq, reklamar u segwitu fir-
rigward ta’ l-azzjonijiet appoġġjati mill-
programm, u b’mod partikulari l-viżibilità 
tal-programm fil-pajjiżi terzi kkonċernati;

Or. en

Ġustifikazzjoni
 Tingħata aktar attenzjoni lill-viżibilità tal-programm fil-pajjiżi terzi u d-dispożizzjoni ta' 
informazzjoni dwaru.

Emenda 7

Proposta għal deċiżjoni
Artikolu 7, paragrafu 3 a (ġdid)

Test propost mill-Kummissjoni Emenda

3a. Il-Kummissjoni għandha tikkonsulta 
mal-Parlament Ewropew skond il-
Ftehima Interistituzzjonali dwar 
dixxiplina baġitarja u ġestjoni finanzjarja 
soda u skond id-Deċiżjoni tal-Kunsill 
1999/468/KE, b’mod partikolari l-Artikolu 
8 tagħha.

Or. en

Ġustifikazzjoni
 Il-ftehima dwar l-istrumenti ta’ assistenza esterna (l-ENPI, l-Istrument għall-Istabbiltà - IfS, 
u l-IPA) tagħti aktar setgħa ta’ skrutinju lill-Parlament Ewropew fuq l-implimentazzjoni ta’ l-
assistenza Komunitarja. Il-proċess u d-djalogu ta’ konsultazzjoni mal-Parlament se jopera 
b’mod parallel mad-drittijiet tal-Parlament skond id-Deċiżjoni tal-Kunsill 1999/468/KE tat-
28 ta’ Ġunju 1999 u b’mod partikolari l-Artikolu 8 tagħha, li tgħid li l-Parlament jista’ 
jgħaddi riżoluzzjoni jekk il-Kummissjoni tkun qabżet il-limitu tas-setgħat ta’ implimentazzjoni 

mogħtija lilha. 

